
I
 Weer lepe same door de straot

    
 Kome vastelaoveswinkels taege

    
 Zès sjoan pesksès op ’n rie

    
 Vraog mich aaf: “Waat heel mich toen toch taege?”

   
 Noe höb ich pech want alle pekskès die zeen weg

    
 En ich höb nog altied niks óm aan te doon

R:
 Ich höb gein kleid, ich höb gein pak,

    
 höb geine hood, ich höb gein patsj,

    
 ich höb gein vot óm aan te doon 

    
 Ich höb gein kleid, ich höb gein pak,

   
 höb geine hood, ich höb gein patsj,

    
ich höb gein vot óm aan te doon 

II   
Óm dae zeiver te vergaete

    
Höb ich mich ’n hieëringske gegaete

    
Daonao ‘nne sjoes of tieën

    
Toen woor ich alle ieëlènj gauw vergaete

    
Noe höb ich pech want alle hieëringe zeen weg

   
 En ich höb nog altied niks óm aan te doon

    
Refrein

III 
Toen in Roost’re op de mèrt

    
 Koom ich ’n paar hieël sjoan maedjes taege

    
 Die keke mich ‘ns hieël leef aan

    
 Ich veulde mich toen toch waal get verlaege

     
Die maedjes gove mich ’n heudje en ’n kleid

     
Det woor ’t ènj van mien vastelaovesleid

R: 
Ich höb ‘n kleid, ich höb ‘n pak,

    
höb eine hood, ich höb ‘n patsj,

    
ich höb ‘n vot óm aan te doon 

    
Ich höb ‘n kleid, ich höb ‘n pak,

    
höb eine hood, ich höb ‘n patsj,

    
ich höb ‘n vot óm aan te doon 

IV 
Daonao begoos d’n aovend pas

    
Ich pakde mich ’n maedje in d’n erm

    
Same maakde weer väöl sjpass

    
En spro-o-o-onge ós lekker werm

    
Dao speelde de famfaar ‘nne hoempa-tra-la-la

    
En ederein zóng mit ós mit

R: I
Ich höb ‘n kleid, ich höb ‘n pak,

    
höb eine hood, ich höb ‘n patsj,

    
ich höb ‘n vot óm aan te doon 

    
Ich höb ‘n kleid, ich höb ‘n pak,

   
höb eine hood, ich höb ‘n patsj,

     
ich höb ‘n vot óm aan te doon
